
ТЛУМАЧАЛЬНАЯ ЗАПІСКА 
 

Вучэбная дысцыпліна «Чытанне і аналіз аркестравых парты-
тур» уваходзіць у комплекс музычна-тэарэтычных дысцыплін, 
агульнай мэтай якіх з’яўляецца глыбокае вывучэнне музычных 
твораў, а таксама разуменне значных сувязей і заканамер-
насцей у будаванні партытур для аматарскіх народна-інстру-
ментальных ансамбляў ці аркестравых калектываў. Гэтая 
дысцыпліна дапамагае студэнтам у дарэпетыцыйнай рабоце, у 
рабоце над творам у час рэпетыцый, а таксама пры канцэртным 
выкананні твораў.  

Вучэбныя заняткі будуюцца з улікам індывідуальных асаб-
лівасцей студэнтаў, узроўнем іх агульнага і музычнага развіц-
ця, асноўваюцца на сумежных дысцыплінах музычна-тэарэ-
тычнага і спецыяльнага цыклаў: «Тэорыя музыкі», «Дырыжы-
раванне», «Народна-інструментальная музычная культура Бе-
ларусі», «Інтэрпрэтацыя народнай музыкі», «Методыка работы 
з фальклорным калектывам», «Народна-аркестравае выканаль-
ніцтва», «Народна-ансамблевае выканальніцтва» і інш.  

Засваенне матэрыялу вучэбнай дысцыпліны грунтуецца на 
лепшых узорах музычнага мастацтва Беларусі, што дазваляе 
студэнтам, будучым спецыялістам народна-інструментальнага 
выканальніцтва самастойна чытаць аркестравыя і ансамблевыя 
партытуры, развіваць асаблівыя навыкі і ўменні па інтэрпрэ-
тацыі (інструментоўцы) у адпаведнасці з канкрэтным саставам 
аркестра і ансамбля, з якімі яны будуць працаваць. 

Асноўная мэта дысцыпліны «Чытанне і аналіз аркестравых 
партытур» – падрыхтоўка спецыялістаў народна-інструмен-
тальнага выканальніцтва да самастойнай работы з парты-
турамі.  

Асноўнымі задачамі дысцыпліны з’яўляюцца:  
– авалоданне асаблівасцямі запісу для традыцыйных тыпа-

вых, а таксама і нетыпавых саставаў ансамбляў і аркестраў 
народных духавых інструментаў; 

– авалоданне навыкамі чытання адпаведных надрукаваных 
партытур і зноў напісаных інструментовак для ансамбляў ці 
аркестраў народных духавых інструментаў; 

– развіццё навыкаў інструментоўкі і аранжыроўкі для ан-
самбляў і аркестраў народных духавых інструментаў; 

– развіццё навыкаў выканання партытуры на фартэпіяна; 

– пашырэнне агульнай музычнай культуры студэнтаў; 
– знаёмства з лепшымі творамі беларускіх і замежных кам-

пазітараў. 
У выніку засваення дысцыпліны студэнты павінны ведаць: 
– тэарэтычны матэрыял па сістэмах запісу партытуры для 

ансамбляў і аркестраў народных духавых інструментаў; 
– асноўныя функцыі музычнай фактуры; 
– асаблівасці розных стыляў і жанраў; 
– спецыфіку сучасных кампазітарскіх тэхналогій; 
– прыёмы выканання партытурнага тэксту на фартэпіяна; 
умець: 
– чытаць ансамблевыя і аркестравыя партытуры з улікам ра-

зумення сутнасці, асаблівасцей асноўных і варыянтных разна-
стайнасцей інструментовак на той ці іншы склад ансамбля і 
аркестра народных беларускіх інструментаў; 

– расшыфроўваць спецыяльную тэрміналогію, якая адлюст-
равана ў ансамблевых і аркестравых партытурах; 

– транспанаваць на ўмове адпаведнага транспанавання і не-
абходнай змены тэсітуры гучання; 

– выконваць асобныя фрагменты нотнага тэксту на фартэ-
піяна; 

– сфарміраваць асобныя ўрыўкі нотнага тэксту на фартэ-
піяна; 

валодаць: 
– спецыфікай аналізу меладычнага голасавядзення, гарма-

нічнага суправаджэння, кантрапункта, фразіроўкі з улікам іх 
адлюстравання ў партытурах для ансамбляў і аркестраў народ-
ных духавых інструментаў; 

– спецыфікай музычнай фактуры, навыкамі сальфеджы-
равання асобных партый; 

– навыкамі самастойнай работы з партытурай канцэртных 
твораў. 

Выкарыстанне тлумачальна-ілюстрацыйнага і практычнага 
метадаў навучання неабходна спалучаць з такімі метадамі і 
тэхналогіямі, як мастацка-педагагічны, выканальніцкі аналіз 
твораў, аналіз формы партытуры, а таксама прыёмы перала-
жэння партытуры для фартэпіяна. Усе гэтыя метады накіра-
ваны на развіццё творчай актыўнасці і самастойнасці мыслення 
ў студэнтаў. 

Дысцыпліна «Чытанне і аналіз аркестравых партытур» пра-
дугледжвае знаёмства студэнтаў з музычнай класікай, творамі 
беларускіх кампазітараў, што садзейнічае пашырэнню агуль-
най музычнай культуры будучых спецыялістаў народна-інстру-
ментальнага выканальніцтва. 

У адпаведнасці з вучэбным планам на вывучэнне дысцып-
ліны «Чытанне і аналіз аркестравых партытур» усяго адведзена 
214 гадзін, з якіх 122 гадзіны – аўдыторныя заняткі (24 гадзі-
ны – практычныя заняткі, 98 гадзін – індывідуальныя). Рэка-
мендаваная форма кантролю ведаў студэнтаў – залікі. 

 5 

РЕ
ПО
ЗИ
ТО
РИ
Й БГ

УК
И



ПРЫКЛАДНЫ ТЭМАТЫЧНЫ ПЛАН 
 

Тэмы 

Колькасць 
аўдыторных 

гадзін 
практ. 

зан. 
інд. 
зан. 

Уводзіны 2  
Тэма 1. Чытанне і аналіз партытур для народна-
інструментальных аркестраў і ансамбляў 

4 10 

Тэма 2. Тэрміналогія дысцыпліны «Чытанне і 
аналіз аркестравых партытур» 

2 8 

Тэма 3. Чытанне і аналіз аркестравых партытур з 
улікам іх тыпалогіі, афармлення і размеркавання 
інструментаў 

2 8 

Тэма 4. Сутнасць працэсу транспазіцыі і чытан-
ня партыі народных і класічных духавых інстру-
ментаў 

2 8 

Тэма 5. Развіццё асноўных уменняў чытання 
партытур для ансамбляў і аркестраў народных 
духавых інструментаў 

2 10 

Тэма 6. Фарміраванне практычна-творчых навы-
каў у працэсе чытання партытур для ансамбляў  
і аркестраў народных духавых інструментаў 

2 10 

Тэма 7. Вывучэнне нотнай і спецыяльнай вучэб-
на-метадычнай літаратуры і іншых інфармацый-
ных рэсурсаў па чытанні партытур для ансамб-
ляў і аркестраў народных духавых інструментаў 
(гуказапісаў, відэазапісаў) 

2 8 

Тэма 8. Методыка музычна-тэарэтычнага аналі-
зу партытуры  

2 10 

Тэма 9. Асновы аркестравай драматургіі 1 8 
Тэма 10. Выканальніцкі аналіз партытуры 1 8 
Тэма 11. Стварэнне фартэпіяннага клавіра 2 10 

Усяго… 24 98 

ЗМЕСТ ВУЧЭБНАГА МАТЭРЫЯЛУ 
 

Уводзіны 
Мэта і задачы вучэбнай дысцыпліны. Узаемасувязь з іншымі 

спецыяльнымі дысцыплінамі. 
 

Тэма 1. Чытанне і аналіз партытур  
для народна-інструментальных аркестраў і ансамбляў 

Месца дысцыпліны «Чытанне і аналіз аркестравых парты-
тур» у працэсе падрыхтоўкі спецыялістаў народна-інструмен-
тальнага выканальніцтва вышэйшай адукацыі. 

Працэс вывучэння партытур для ансамбляў і аркестраў 
народных духавых інструментаў з улікам асноўных тэндэнцый 
развіцця нацыянальнай і сусветнай мастацкай культуры. 

Асноўныя віды заняткаў, формы бягучага і выніковага кан-
тролю ведаў. 

Патрабаванні да выніковай атэстацыі ведаў студэнтаў па 
дысцыпліне. Месца курса ў падрыхтоўцы спецыялістаў народ-
на-інструментальнага выканальніцтва. 

 
Тэма 2. Тэрміналогія дысцыпліны  

«Чытанне і аналіз аркестравых партытур» 
Сутнасць тэрмінаў «партытура», «дырэкцыён», «акалада», 

«аркестр», «ансамбль», «аркестравая група», «акампанемент», 
«кантрапункт», «фактура». Аналіз музычных прыкладаў выка-
рыстання гэтых тэрмінаў у прафесійным і аматарскім выка-
нальніцтве. 

Сутнасць тэрміна «музычная фактура»: поліфанічная, падга-
лосачная, акордава-гарманічная, змешаная. 

Спосабы вызначэння фактуры музычнага твора ў працэсе 
чытання партытур. 

 
Тэма 3. Чытанне і аналіз аркестравых партытур з улікам  
іх тыпалогіі, афармлення і размеркавання інструментаў 

Прынцыпы сістэматызацыі і тыпалогіі. Асаблівасці чытання 
партытур для народна-інструментальных аркестраў і ансамб-
ляў з улікам іх сутнасці, прынцыпаў сістэматызацыі і тыпало-
гіі. Вызначэнне прынцыпаў афармлення партытур падчас 
працэсу іх чытання з улікам іх самастойных элементаў для 
аркестраў і ансамбляў народных духавых інструментаў. 

Функцыі асобных музычных інструментаў у адпаведнасці з 
выканальніцкімі формамі і музычным матэрыялам партытуры 
для аркестраў ці ансамбляў, у якіх выкарыстоўваюцца духавыя 
і ўдарныя інструменты. 

Адлюстраванне ў партытурах тыпавога традыцыйнага ці 
мадыфікаванага народнага духавога, ударнага інструментарыя, 
адпаведнага сучаснай сусветна вядомай класіфікацыі, яго 
мастацка-выканальніцкія асаблівасці. 

 
Тэма 4. Сутнасць працэсу транспазіцыі і чытання партыі 

народных і класічных духавых інструментаў 
Сутнасць і змест тэрмінаў «транспазіцыя» і «транспанаван-

не», выкарыстанне іх у працэсе чытання партытур для ансамб-
ляў і аркестраў народных духавых інструментаў. 

Прынцыпы класіфікацыі транспануючых інструментаў адпа-
ведна тэсітуры гучання. Адпаведнасці натацыі транспануючых 
інструментаў у народна-інструментальных ансамблевых, ар-
кестравых партытурах і партыях. Чытанне і транспанаванне 
партый народных духавых інструментаў у строях: in F, in E, in 
D, in A, in G. 

Прынцыпы класіфікацыі класічных транспануючых інстру-
ментаў адпаведна тэсітурнаму гучанню. Чытанне і транспа-
наванне партый народных духавых інструментаў у строях:  
in B, in A, in F. 

 
Тэма 5. Развіццё асноўных уменняў чытання партытур для 

ансамбляў і аркестраў народных духавых інструментаў 
Афармленне і разуменне сутнасці асноўных і варыянтных 

разнастайнасцей арыгінальных твораў, інструментовак для 
розных саставаў ансамбляў і аркестраў народных духавых 
інструментаў. 

Выбар аптымальных варыянтаў для чытання меладычнага 
голасавядзення, гарманічнага суправаджэння, кантрапункта, 
фразіроўкі для народных духавых інструментаў. 

Вызначэнне аптымальнага дынамічнага балансу гучання ан-
самблевых галасоў ці аркестравых груп у аркестравых калек-
тывах, народных духавых калектывах. 

Вырашэнне пытанняў па вызначэнні метрарытмічных цяж-
касцей у аркестравых групах і магчымасці адаптацыі адпавед-
нага музычнага матэрыялу для будучага выканання інструмен-
тальным калектывам. 

Тэхналогія чытання незнаёмай партытуры пры выкарыстан-
ні фартэпіяна або свайго духавога інструмента. 

Вызначэнне партытур твораў старадаўняй і сучаснай музыкі 
з абавязковым улікам іх жанрава-стылявых асаблівасцей пры 
выкарыстанні народных духавых інструментаў. 

 
Тэма 6. Фарміраванне практычна-творчых навыкаў  

у працэсе чытання партытур для ансамбляў  
і аркестраў народных духавых інструментаў 

Тэхналогія выканання на фартэпіяна партытур для розных 
саставаў ансамбляў і аркестраў, куды ўваходзяць народныя 
духавыя інструменты. 

Сутнасць традыцыйных і спецыфічных прыёмаў гуказдабы-
вання на народных духавых інструментах і графічнага ад-
люстравання ў партытурах. 

Асаблівасці расшыфроўкі спецыяльнай тэрміналогіі. Спецы-
фіка адпаведных выканальніцкіх штрыхоў. 

 
Тэма 7. Вывучэнне нотнай і спецыяльнай вучэбна-метадычнай 

літаратуры і іншых інфармацыйных рэсурсаў па чытанні 
партытур для ансамбляў і аркестраў народных духавых 

інструментаў (гуказапісаў, відэазапісаў) 
Асноўныя музычныя прыклады народна-інструментальных 

ансамбляў і аркестраў, іх музычна-выканальніцкі аналіз: рэпер-
туарныя зборнікі, партытуры, клавіры і інш. 

Вывучэнне спецыяльнай літаратуры па праблемах народна-
інструментальнага выканальніцтва, аналіз замежнай і айчын-
най літаратуры па пытаннях чытання партытур. 

 
Тэма 8. Методыка музычна-тэарэтычнага  

аналізу партытуры 
Методыка аналізу аркестравай фактуры па гарызанталі і вер-

тыкалі. Аналіз формы музычнага твора. Аналіз асобных ар-
кестравых груп і іх узаемасувязі. 

Аналіз партытуры па аркестравых функцыях, баланс аркест-
равага гучання. Гарманічны аналіз партытуры, танальны план. 
Тэмбрава-дынамічны аналіз партытуры. 

Тэма 9. Асновы аркестравай драматургіі 
Роля інструментальных тэмбраў у размежаванні асобных 

аркестравых функцый, паняцці «чыстыя» і «змешаныя» тэмб-
ры. Паняцці «групавое» і «аркестравае tutti». 

Паняцце стылю (гістарычныя эпохі, нацыянальны стыль, 
індывідуальны стыль кампазітара). Выяўленне стылістычных 
асаблівасцей музычнага твора. Выяўленне стылістычных асаб-
лівасцей сродкамі аркестравай выразнасці. 

 
Тэма 10. Выканальніцкі аналіз партытуры 

Асноўныя жанры аркестравай музыкі: сімфонія, уверцюра, 
сюіта, канцэрт, фантазія, паэма, мініяцюра і інш. 

Характарыстыка жанрава-стылявых асаблівасцей аркестра-
вай партытуры. 

Методыка жанрава-стылявога і дырыжорска-выканальніц-
кага аналізу партытуры. Стварэнне выканальніцкай канцэпцыі 
твора, прадстаўленне рэальнага гучання. 

 
Тэма 11. Стварэнне фартэпіяннага клавіра 

Спецыфіка фартэпіяннага клавіра. Галоўныя элементы му-
зычнага твора (партытуры) у пералажэнні для фартэпіяна. 

Графічнае афармленне клавірнага тэксту. Аналіз фартэпіян-
нага клавіра з партытурным арыгіналам. 

Пералік сродкаў дыягностыкі вынікаў  
вучэбнай дзейнасці студэнтаў 

Кантроль вучэбнай дзейнасці студэнтаў па дысцыпліне 
«Чытанне і аналіз аркестравых партытур» ажыццяўляецца з 
дапамогай наступных форм дыягностыкі: 

– вуснае апытанне; 
– кантрольнае тэсціраванне; 
– стварэнне электроннай партытуры твора; 
– аўдыязапіс; 
– напісанне анатацыі да выконваемых твораў; 
– залік. 

 
 

Метадычныя рэкамендацыі па арганізацыі 
і выкананні самастойнай работы студэнтаў  

 
Самастойная работа студэнтаў па дысцыпліне «Чытанне і 

аналіз аркестравых партытур» ажыццяўляецца падчас пазааў-
дыторных заняткаў у бібліятэках, вучэбных аўдыторыях уні-
версітэта, установах культуры, інтэрнаце. З мэтай яе эфектыў-
най арганізацыі студэнтам мэтазгодна выконваць адпаведны 
аб’ём работы пасля знаёмства з матэрыяламі індывідуальных 
заняткаў. 

Дзеля ажыццяўлення самастойнай падрыхтоўкі студэнтаў, з 
мэтай засваення неабходных матэрыялаў дысцыпліны «Чытан-
не і аналіз аркестравых партытур», ім неабходна вызначыць 
сутнасць і змест тэрмінаў «транспазіцыя», «інтэрвал транс-
пазіцыі» і адзначыць іх у пісьмовай форме ў асабістых кан-
спектах.  

З мэтай актывізацыі вучэбна-пазнавальнай дзейнасці студэн-
таў прапануецца работа са спецыяльнай літаратурай біблія-
тэчных фондаў па засваенні асаблівасцей гісторыка-фактала-
гічных аспектаў працэсу эвалюцыі народнага духавога і ўдар-
нага музычнага інструментарыя Беларусі. 

